
64 E U S K A L- E R R I A .  

I.ko ITANASIA. 

Ez baldin badakazu 
oraiñ zer egiñik, 
katibatuko zaitut 
bost minutuban nik, 
bai eta ere jarri 
progatzeko eran, 
ia asmatzallia 
ontan ote zeran. 
Au da gauza klase bat 
eta geyenian 
jartzen dana lenbizi 
mayaren gañian; 
gero labanik gabe 
baña kontu aundiz 
biatzez pikatzen da 
beñ edo bi aldiz.... 

¡Ez aldezu pentsatzen 
kostillen bat dala! 
¡aspaldiyan jana zan 
izan balitz ala! 
¿Zer dan galdetzen dezu 
orrelako jana?... 
ebakitzen da baña 
ez da jaten dana. 
Asmatzen badirazu 
ez izan dudikan 
pozik emango zaizu 
nere partetikan 
sortu zaizun meriyo 
izen au burura 
zuretzako Indoren 
eche eder ura. 

V. Iraola. 

SOMAKETAK. 

III. 

Letra bat da bata, 
musikan da biya, 
bata ta iruba 
jankai chit guriya; 
zerbait irakurri 

nai baldin badezu, 
batarekin biya 
egin bear dezu, 
leku aundi bat da 
diyotan au dana, 
guziya da buriz 
lurperatzen dana. 

R. Artola. 

Askantzak urrengo lumero edo liburuchoan. 

SOMAKETAREN ASKANTZAK: 

I.koa Gabarra.— II.garren Arraiya 

I.ko MUTADI EDO ISITZAREN ASKANTZA: 
Bizi bedi milla urtean loratua gure arbola maitatua. 


